
Kamisinap Kamisinap Aittuutaa Annaujiniarhimayunut 
 
Donald Havioyak – January 2007mi, Donald Havioyak takuhiyuq iklumik ikittumik inulingmik. 
Itirahauqtuugaluaq, uunnakpallaaqtuunniqtuq kihimi puyulaqiqpiarhunilu. Qilamiuqhuni 
ikluatiguuqtuq itirviup. Itirami, takuyaa Bessie Kuneluk ihivayuq ingutaangittuq natiata niriviup. 
Donald uniaqtaa ikaullaktumit iklumit, annautiplugu.  
 
 
Kamisinap Aittuutaa Hanaqtijariguhimut  
 
June Okalik Klengenberg – June ilitariyauyuq arnaruhiupluni ilihaitjutaanik mirhurnirmik, 
qilautjarnirmik, nunaqqiqinirmik. Angayughiupluni Kugluktukmiutanit, tautuktittiyuq 
inuuhiringnirmik uuktularhuivakhunilu aallanik pitkuhirmigut.  
 
Joe Ada Oginalu 50 naattut katuhiqhirnianit - April 23, 1962 – ukuak nuliariik 
ilitariyauvaktut 50 naataik ukiut katuhiqhiqqaaqtillugik katimaplutik. 


